
Seduta ta' I-10 ta' Marzu, 2005

Citazzjoni Numru. 608/2003

Denis Martin Heaton THORNS
VS

VISA INVESTMENTS LIMITED, David Bajada u Alex
Lapira

[I-Qorti:

Rat I-Att ta¢-Citazzjoni mressaq fis-16 ta’ Gunju, 2003, i
bih u ghar-ragunijiet hemm imfissra, |-attur talab li I-Qorti
ssib lill-imharrkin hatja ta’ spoll fil-konfront tieghu, meta
wettqu xoghlijiet ta’ tgeghid ta’ katusi, kanen u conduits
f'gholi ta’ “garage space” mizmum minnu. Talab ukoll it-
tnehhija tax-xoghlijiet imsemmija jew, fin-nuqqas, li jigi
awtorizzat inehhihom hu bi spejjez tal-imharrkin;

Rat li b’Nota tal-E¢¢ezzjonijiet separata mressqa fit-23 ta’
Ottubru, 2003, kull wiehed mill-imharrkin Lapira u Bajada
laga’ billi gal li I-azzjoni saret wara z-zmien, li ma twettaq

l-ebda spoll fil-konfront tal-attur, u li l-attur la kellu I-
pussess u langas id-detenzjoni tal-ambjent li fih hu jallega
li sar ix-xoghol li jilminta minnu;

Rat |i |-kumpannija mharrka ressget eccezzjonijiet i
jixxiebhu ma’ dawk tal-imharrkin |-ohrajn, fNota taghha
tal-5 ta’ Marzu, 2004;

Rat ix-xhieda mressga mill-partijiet bil-mezz tal-affidavit,
flimkien ma’ provi dokumentali ohrajn;

Semghet it-trattazzjoni tal-avukati tal-partijiet;
Rat I-atti tal-kawza;

Rat id-degriet taghha tas-17 ta’ Frar, 2005, li bih halliet il-
kawza ghal-lum ghas-sentenza;

Ikkunsidrat:

lIli din hija azzjoni ta’ spoll privileggat;

[lli 1-fatti_ewlenin li jirrizultaw _mill-atti_tal-kaz juru li l-attur
huwa sid ta’ appartament numru tnax (12) li jaghmel parti
minn korp ta’ bini fnumri 21-24, Tigne Sea Front, Sliema,
flimkien ma’ spazju relattiv fil-kantina tal-istess bini
internament markat bin-numru disgha (9) ghall-uzu bhala
‘garage space’, liema gid kisbu b’kuntratt minghand il-
kumpannija mharrka. L-imsemmija kumpannija hija s-sid
tal-kumpless kummercjali “de Tigne Shopping Complex” li
jaghmel parti mill-korp ta’ bini msemmi, u kif ukoll tal-
partijiet komuni u tal-ispazji ta’ garages li ghadhom
m’humiex mibjughin lil terzi.  L-attur kien imsiefer u meta
gie lura Malta, fl-ahhar gimgha ta’ April tal-2003, sab li fil-
parti ta’ fuq tal-ispazju tieghu tqeghdu xi katusi tal-ilma u
conduit lines hergin mis-sagaf tal-istess spazju. Dawn
kienu flivell tali li I-attur kien jahbat rasu maghhom meta
jidhol fil-garage space tieghu. Qabbad perit li, fil-bidu ta’

Gunju, 2003, hejjielu rapport ta’ x’'sab®. Hdax-il jum wara,
|-attur fetah il-kawza;

i ghar-rigward tal-konsiderazzjonijiet ta’ dritt i
lirrigwardaw il-kaz, jibda biex jinghad li huwa stabilit li I-
azzjoni ta’ spoll hija msejsa fug I-ordni pubbliku u hija
mahsuba bhala azzjoni mhaffa u effika¢i biex ma thalli ‘I
hadd li jiehu I-ligi b'idejh u jxekkel stat ta’ fatt, u biex, jekk
dan isir, min ikun ghamel dan I-att jerga’ jgieghed kollox
minnufih kif kien, gabel kull indagni ohra? (spoliatus ante
omnia restituendus). F’din l-azzjoni huwa mehntieg jigu
ippruvati tliet (3) elementi, u jigifieri (a) il-pussess; (b) it-
tehid tieghu b’ghamil tal-imharrek u (¢) li I-azzjoni nbdiet fi
zmien xahrejn minn dak it-tehid;

llli dwar [-ewwel element, huwa mehtieg |i jintwera li, fil-
waqt li sar I-ghamil ilmentat, I-attur kien fil-pussess imqgar
materjali jew ta’ fatt®. Minbarra dan, il-pussess ma
ghandux ikun ekwivoku imma fid-dieher, ukoll jekk ikun
ghal wagqt qgasir’, u I-Qorti ghandha tillimita ruhha biss
biex tqis il-fatt tal-pussess® u dak tal-ispoll’.  Mhux
mehtieg li I-pussess li jista’ jithares minn azzjoni bhal din
ikun wiehed esklussiv’. Huwa maghruf ukoll li din I-
azzjoni thares il-pussess ta' ezercizzju ta’ dritt. B’mod
partikolari, jista’ jkun il-kaz fejn persuna jkollha pussess
jew detenzjoni ta’ jedd mahlug minn stat ta’ fatt;

llli I-ligi ghandha dispozizzjoni specifika ghall-kaz ta’ kif
jitgies il-pussess fkaz ta’ servitu’® wkoll. Izda l-izjed haga
rilevanti ghall-finijiet tal-kaz li ghandha quddiemha I-Qorti
llum hu li wiehed jista' jitkellem dwar pussess tutelabbli
wkoll fejn tali ezercizzju ta’ jedd ma jkunx imnissel minn
titolu, li n-nuqqas tieghu m’huwiex ta’ xkiel ghall-ezercizzju
tar-remedium spolii®;

! Dok “A”, f'pagg. 5-7 tal-process

2 Ara App. Civ. 9.3.1992 fil-kawza fl-ismijiet Cardona vs Tabone et (mhux pubblikata)

% App.: 26.1.1996 fil-kawza fl-ismijiet J. Vassallo Gatt noe vs J. Camilleri pro et noe
(Kollez. Vol.: LXXX.ii.306)

4P.A. : 21.2.1983 fil-kawza fl-ismijiet G.M. Tonna vs G.M. Tonna

> App.: 4.12.1998 fil-kawza fl-ismijiet J. Aquilina noe et vs L. Debono (Kollez.
Vol:LXXXI1.ii.1217)

6 P.A. 12.6.1998 fil-kawza fl-ismijiet J. Cilia et vs L. Camilleri et (mhux pubblikata);

"P.A.: 21.1.1994 fil-kawza fl-ismijiet A. Pisani et vs V. Farrugia (mhux pubblikata);

8 Art. 537 tal-Kap 16

° App. Civ 21.4.1947 fil-kawza fl-ismijiet Cortis et vs Sammut (Kollez. Vol: XXX111.i.55)

lIli dan gieghed jinghad ghaliex, waqt is-sottomissjonijiet
tieghu tal-gheluq, I-gharef difensur tal-imharrkin ressaq I-
argument li |-attur kellu “biss” jedd ghal garage space u li
X'isir fis-saqaf ‘il fug minn dak l-ispazju ma kienx parti mill-
jedd li l-attur kien kiseb. L-istess haga tissemma fl-
affidavit ta’ John Sammut, meta jalludi ghall-aécess jew
ghad-dahla tal-ispazju tal-parkegg. Dan l-argument ma
jistax jintlaga’. Huwa maghruf li l-azzjoni ta’ spoll ma
jinteressaha xejn jekk il-persuna spoljata kinitx sid jew
kellhiex xi jedd patrimonjali tal-haga posseduta: I-interess
wahdieni fdin l-azzjoni huwa jekk kellux zamma jew
pussess materjali. Issa wiehed malajr jithem li |-garage
space li kiseb l|-attur ma kienx ifisser il-pussess ta’ area
catta mal-art. L-ghan li ghalih |-attur kiseb dak I-ispazju
kien biex idahhal karozza u mutur fih u, presumibilment, li
jkun jista’ jidhol fi u johrog mill-imsemmija vettura maqar
jekk bil-wiegfa. Mela, fdak ir-rigward, l-attur kellu I-
pussess ta’ dak l-ispazju fghamla tajba bizzejjed biex
jista’ jgawdi I-harsien li jaghtu |-azzjonijiet possessorii
mahsuba fil-Kodic¢i Civili taghna;

llli lanqas jista’ jinghad li I-pussess tieghu kien taht titolu
ta’ sempli¢i tolleranza. Ghalkemm [-attur, fl-affidavit
tieghu, kien wieghed li kellu jesebixxi kopja tal-kuntratt tal-
akkwist (liema dokument baga’ ma tressaq gatt fl-atti),
ghandu jkun c¢ar li z-zamma min-naha tieghu tal-garage
space partikolari kienet b’rizultat ta’ kisba li huwa seta’
jezercita bir-rieda tieghu u mhux bis-sempli¢i bona gratia
tal-awtrici tieghu. Jekk I-affarijiet kienu mod iehor, kien I-
obbligu tal-kumpannija mharrka |i tipprova Zz-Zzamma
‘prekarja” tal-imsemmi spazju min-naha tal-attur, haga i
nagset li taghmel;

lIli, minbarra dan, jirrizulta li I-pussess li kellu I-attur gabel
tgeghdu I-katusi u I-conduit lines kien wiehed fattwali u
manifest, jekk mhux ukoll esklussiv ghalih. Ghalhekk, il-
Qorti ssib li I-element tal-pussess huwa stabilit kif ghandu
jkun;

llli, dwar it-tieni_element, huwa mehtieg li jintwera li |-
ghamil spoljattiv ikun wiehed arbitrarju u maghmul kontra
r-rieda tal-possessur b’'mod li jista’ jaghti lok ghal azzjoni

ta’ danni kontra min ikun wettqu'®. Huwa wkoll mahsub i
I-ghamil irid ikun wiehed vjolenti jew imqgar mistur ghall-
gharfien tal-persuna li kellha |-pussess™;

lIli, gie mfisser ukoll li I-kliem “vis aut clam” li jirradikaw
dan |-element tal-azzjoni, mhux tabilfors jissarraf f'ghamil
ta’ tkissir jew gerda ta’ oggett mizmum mill-attur jew li fih
huwa jdarrab xi hsara fizika, ghaliex huwa bizzejjed li I-
ghamil spoljattiv isir kontra r-rieda tieghu jew minghajr ma
jithalla jintebah bih'?;

[lli mill-provi mressqa, jirrizulta li kienu I-imharrkin Bajada
u Lapira li ghamlu jew gabbdu lil min jaghmel ix-xoghlijiet
li jilminta minnhom Il-attur, u li dan stqarru xi hadd
minnhom mal-attur innifsu meta stagsihom®. 1I-
kumpannija mharrka, permezz ta’ rapprezentant taghha,
tidher li ma kinitx kontra x-xoghol li sar: kemm hu hekk,
John Sammut (direttur tal-istess kumpannija) juri li kien jaf
x’kien ged isir u meta;

lIli fdan il-kaz, ma hemm |-ebda dubju i I-attur ma gabilx
ma’ dak li sar u lanqas jidher li gie mitlub jaghti I-kunsens
tieghu ghax-xoghlijiet li saru. Huwa wera |-oppozizzjoni
tieghu minnufih kif rega’ gie lura f'Malta;

llli I-kumpannija mharrka tghid i l-attur ma tilef xejn mill-
pussess li kellu bix-xoghlijiet li saru. Jekk wiehed jara r-
ritratti markati “HT2”, “HT3” u “HT4"**, wiehed isibha diffi¢li
biex jagbel mal-kumpannija mharrka fdan ir-rigward.
Huwa evidenti li bejn dak li kien hemm fl-ispazju tal-
garage bhala gholi gabel ma saru x-xoghlijiet u dak li
jirrizulta bix-xoghlijiet mitmuma, hemm differenza evidenti
li ma tistax hlief titfisser bhala tnaqqis mill-pussess i I-
attur kellu gabel;

llli, ghalhekk hawn ukoll dan it-tieni element tal-azzjoni
huwa ippruvat kif imiss;

° pA 304.1991 fil-kawza fl-ismijiet J. Vella pro et noe. vs S. Micallef (Kollez. Vol:
LXXV.iii.695)

1 App. Civ. 9.1.1976 fil-kawza fl-ismijiet A. Mizzi noe vs R. Clark noe

12 App. Civ. 20.1.1961 fil-kawza fl-ismijiet Desira vs Lungaro (Kollez. Vol: XLV.i.19)

13 Affidavit tal-attur 8.6.2004, f'pag. 36 tal-process

¥ Pagg. 53-5 tal-process

[l dwar it-tielet element, il-ligi trid li I-azzjoni ghat-tnehhija
tal-effetti tal-ispoll ghandha tinbeda fi Zzmien xahrejn. Dan
iz-zmien huwa megjus bhala terminu ta’ dekadenza®.
Bhal kull wiehed iehor mill-elementi tal-azzjoni, dan il-fatt
ghandu jigi pruvat mill-attur. 1zda meta |-kwestjoni taz-
zmien tittella’ mill-imharrek bis-sahha ta’ e¢¢ezzjoni, allura
I-prova li I-azzjoni ta’ spoll privileggat saret barra Zzmienha
taqa’ fuq l-istess imharrek, kif jipprovdi I-artikolu 562 tal-
Kapitolu 12 tal-Ligijiet ta’ Malta'®. F’dan il-kaz, il-kwestjoni
taz-zmien ganqgluha Il-imharrkin kollha li, ghalhekk, jaga’
fughom Il-obbligu li jippruvaw dak li jallegaw;

llli dwar il-kwestjoni taz-zmien li fiha jmissha ssir il-kawza
ghandu jinghad li tinqala’ |-problema dwar minn meta
ghandu jibda jintghadd it-terminu ta’ xahrejn i tiffissa I-ligi.
Dan jinholoq b’mod partikolari meta I-ghamil spoljattiv ikun
sar minn wara dahar il-persuna li kellha |-pussess. Kien
hemm kazijiet fejn il-qrati ghamlu distinzjoni bejn meta I-
ghamil ta’ spoll ikun wiehed li sar darba u fejn I-ghamil
ikun att Ii jippresisti, u ghalhekk inholoq il-hsieb li I-azzjoni
tibda jew minn meta |-persuna li ttehdilha I-pussess
intebhet bl-ispoll jew meta I-att persistenti ntemm®’. 1zda,
fil-fehma tal-Qorti, qari xieraq taz-zewg artikoli tal-ligi li
jitkellmu dwar l-azzjoni privileggata tal-ispoll (l-artikolu 791
tal-Kap 12 u l-artikolu 535 tal-Kap 16) ma jhallux ghazla
ghal dik li ghandha tkun it-tifsira xierga li jmissha tinghata
dwar minn meta ghandu jintghadd iz-zmien ta’ xahrejn:
dan ghandu jibda jitgies minn dak inhar tal-ispoll*®;

llli |-gharef avukat tal-attur, fit-trattazzjoni tieghu tal-
gheluq, issottometta li z-zmien ta’ xahrejn fl-azzjoni ta’
spoll jibda jghaddi minn meta |-persuna spoljata saret taf
bl-ispoll. 1I-Qorti ma tistax tagbel ma’ din I-affermazzjoni.
Huwa stabilit li z-zmien ta’ xahrejn jibda jghaddi minn dak
inhar li jkun sehh l-ispoll u l-argument tad-dies scientiae
ilu li gie mwarrab mill-Qrati taghna;

5 p.A. NC 13.2.2004 fil-kawza fl-ismijiet Alfred P. Farrugia et ne vs Peter Paul Cutajar

16 App. Civ. 18.6.1993 fil-kawza fl-ismijiet N. Vassallo vs F. Esposito (mhux pubblikata) u
App. Civ. 31.1.2003 fil-kawza fl-ismijiet Rita Micallef et vs Paul Galea et

' P.A. 19.1.1996 fil-kawza fl-ismijiet Borg vs Attard (mhux pubblikata)

8 App. Civ. 4.12.1998 fil-kawza fl-ismijiet Dr. F.X. Vassallo noe vs J. Baldacchino et
(Kollez. Vol: LXXXI1.ii.1354)

llli fil-kkaz li ghandha quddiemha I-Qorti, il-kumpannija
attri¢ci xehdet li x-xoghol sar fMarzu tal-2003. L-attur ma
ikkontestax dan il-fatt, u, mix-xhieda moghtija minnu fil-
kontro-ezami tieghu®®, jidher li kwazi jaghti ragun lil dak i
jinghad mill-kumpannija mharrka. Id-difensur tal-attur jghid
li ma ngabitx prova ta’ meta ezatt sar ix-xoghol, u
ghalhekk tali prova ma saritx. 1l-Qorti tfakkar biss li, fil-
kamp C¢ivili, il-piz probatorju m’huwiex dak ta’ provi lil hinn

mid-dubju ragonevoli. llI-Qorti, fin-nugqgas ta’ provi ohrajn,
geghda toqghod fuq il-prova mressga mill-kumpannija
mharrka. Dan ifisser |i |-kawza nbdiet wara |i kienu

ghaddew aktar minn xahrejn minn meta sehh |-ghamil ta’
spoll;

lIli biex issehn I|-azzjoni tal-ispoll huwa mehtieg ukoll Ii t-
tliet elementi msemmija hawn ikunu kollha pruvati i
jesistu, b’'mod illi jekk jinstab, per ezempiju, li l-attur nagas
li jressaq l-azzjoni fiz-zmien ta’ xahrejn, l-azzjoni taga’
minhabba n-nuqgas ta’ wiehed mill-elementi mehtiega;

lIli ghalhekk, fil-kaz prezenti, l-azzjoni tal-attur ma tistax
tirnexxi ghaliex |-elementi kollha tal-azzjoni ma jirrizultawx;

Ghal dawn ir-ragunijiet, il-Qorti geghda tiddeciedi I-kawza
billi:

Tichad it-talbiet attrici, u dan peress li ma jirrizultawx |-
elementi kollha mehtiega tal-azzjoni mibdija mill-attur, bl-
ispejjez kontra I-attur.

Moqrija

< Sentenza Finali >

911.1.2005, fpagg. 58-9 tal-process

